
					Prawfddarllenwyd y dudalen hon

Llawer rhodd o'ch llaw'n rhwyddwych—a gefais,

Ond ei gofyn genych;

Un rhodd etto, Gymro gwych,

Yn chwaneg wyf yn chwennych.



Bellach, mi wnaf grybwylliad—obeithiawl,

Pa beth yw'n newisiad,

Nis celaf, mae 'nysgwyliad—ei derbyn,

Ar ol ei gofyn, gan ŵr hael gwiwfad.



Os gyrwch yn o scwarog—i Feurig

Fawrwych ysgyfarnog,

Cewch ganddo, cyn cano cog,—saith englyn,

Neu wyth gwawdodyn o waith godidog.








	DIOLCHGARWCH AM Y RHODD.



Eich teg hoff anrheg, heb ffael,—iawn d'wedyd,

Nad ydoedd yn orwael,

Yma gefais i'm gafael

Ar g'oedd, a gwych oedd ei chael.



Mi gefais am ei gofyn—loew geinach

O law gannerth ddichlyn

Y bardd hael, e barodd hyn

Lawenydd i wael annyn.



Glân geinach holliach oedd hi—gu ddilwgr

A ddaliwyd gan filgi;

Yn ei gwar y cydiai'r ci,

Treiddiodd ei ddannedd trwyddi.



Yr heliwr dewr a hylaw—yn nwydwyllt

A neidiodd i'w chipiaw

		 Golygwyd y dudalen hon ddiwethaf ar 27 Mawrth 2022, am 21:43.
	Mae'r testun ar gael o dan Creative Commons Attribution-ShareAlike License; 
gall telerau ychwanegol fod yn berthnasol.
Gweler y Telerau Gwasanaeth am fanylion.

